
1SamuEl 25

1 EN ShemuEl het gesterwe, en die hele lJisraEl het
saamgekom en oor hom gerouklaag en hom begrawe
in sy huis in Rama. En Dawid het hom klaargemaak en
afgetrek na die wildernis Paran.

1Sa 25:2 En daar was 'n man in Maon wat sy boerdery
in Karmel gehad het, en die man was baie vermoénd:
hy het drieduisend skape en duisend bokke gehad, en
hy was besig om sy skape te skeer in Karmel.

1Sa 25:3 En die naam van die man was Nabal, en die
naam van sy vrou Abigail (vreugde van Abba-Vader);
en die vrou het suiwer insig gehad en was lig van
gestalte; maar die man was grof en boosaardig, en hy
was 'n Kalebiet.

1Sa 25:4 Toe Dawid in die wildernis hoor dat Nabal sy
skape skeer,

1Sa 25:5 stuur Dawid tien jongmanne, en Dawid sé
aan die jongmanne: Trek op na Karmel en gaan by
Nabal in en vra hom in my naam na die welstand;

1Sa 25:10 Maar Nabal het die dienaars van Dawid
geantwoord en gesé: Wie is Dawid? En wie is die seun
van Isai? Daar is vandag baie dienaars wat hulle
losskeur, elkeen van sy meester af.

1Sa 25:11 Sou ek dan my brood en my water en my
slagdiere wat ek vir my skeerders geslag het, neem en
aan manne gee van wie ek nie weet waar hulle
vandaan kom nie?

1Sa 25:12 Daarop het die jongmanne van Dawid
omgedraai op hulle pad, hulle het teruggekeer en
aangekom en hom berig gebring volgens al hierdie
woorde.

1Sa 25:13 Toe sé Dawid aan sy manne: Gord julle
elkeen sy swaard aan! Hulle gord toe elkeen sy swaard
aan - Dawid het ook sy swaard aangegord - ....

1Sa 25:14 Maar aan Abigail, die vrou van Nabal, het
een van die jongmanne berig gebring en gesé: Kyk,
Dawid het boodskappers uit die wildernis gestuur om
ons meester te begroet, maar hy het teen hulle
uitgevaar.

1Sa 25:16 Hulle was 'n muur om ons, snags sowel as
bedags, al die dae wat ons die skape by hulle opgepas
het.

1Sa 25:17 En nou moet u self ondersoek en kyk wat u
moet doen; want die teéspoed is vas besluit oor ons
meester en oor sy hele huis; maar hy self is so 'n seun
van Belijaal dat jy nie met hom kan praat nie.

1Sa 25:18 Toe het Abigail gou tweehonderd brode
geneem en twee sakke wyn en vyf toebereide skape
en vyf mate gebraaide koring en honderd
rosynekoeke en tweehonderd vyekoeke en dit op
esels gesit.

1Sa 25:20 En terwyl sy op die esel ry en in 'n kloof van
die berg afdaal, kom Dawid en sy manne meteens af
haar tegemoet, sodat sy hulle teégekom het.

1Sa 25:21 Dawid het al gedink: Net verniet het ek alles

wat aan hierdie man behoort, in die wildernis
beskerm, sodat daar nooit iets van sy goed vermis is
nie; en hy vergeld my boos vir goed.

1Sa 25:23 Toe Abigail Dawid sien, het sy gou van die
esel afgeklim en voor Dawid op haar aangesig
neergeval en na die Aarde toe gebuig.

1Sa 25:24 En sy het voor sy voete neergeval en gesé:
Op my, my meester, rus die skuld, maar laat u
dienares tog voor u ore mag spreek, en luister na die
woorde van u dienares.

1Sa 25:25 My meester moet hom tog nie steur aan
daardie man van Belijaal, aan Nabal nie; want soos sy
naam is, so is hy; sy naam beteken dwaas, en
dwaasheid is by hom. Maar wat my betref, u dienares
het my meester se jongmanne wat u gestuur het, nie
gesien nie.

1Sa 25:27 En laat nou hierdie geskenk wat u dienares
vir my meester gebring het, aan die jongmanne gegee
word wat op my meester se voetspore rondtrek.

1Sa 25:28 Vergeef tog die oortreding van u dienares,
want JaHWeH sal sekerlik vir my meester 'n
bestendige huis stig, omdat my meester die oorloé
van JaHWeH voer en in u dae in u geen besoedeling
gevind is nie.

1Sa 25:32 Toe sé Dawid vir Abigail: Geseénd is
JaHWeH, die Elohey van lisrakl, wat jou vandag my
tegemoet gestuur het!

1Sa 25:33 En geseénd jou verstandigheid en geseénd
jy self wat my vandag teégehou het om in bloedskuld
te raak en my met eie hand te help.

1Sa 25:34 Maar so waar as JaHWeH, die Elohey van
JisraEl, leef wat my verhinder het om aan jou kwaad te
doen - as jy my nie gou tegemoetgekom het nie,
voorwaar, daar sou van Nabal niemand wat urineer
teen die muur, tot die morelig oorgebly het nie!

1Sa 25:35 En Dawid het uit haar hand aangeneem wat
sy vir hom gebring het, en vir haar gesé: Gaan op in
vrede na jou huis! Kyk, ek het na jou geluister en jou
in guns aangeneem.

1Sa 25:36 Toe Abigail by Nabal kom, het hy juis 'n
maaltyd in sy huis aangerig soos die maaltyd van 'n
koning; en Nabal se hart was vrolik in hom, en hy was
baie dronk; daarom het sy hom niks, klein of groot,
meegedeel totdat dit die more lig word nie.

1Sa 25:37 Maar die more vroeg toe die wyn Nabal
verlaat het, deel sy vrou hom dié dinge mee. Daarop
het sy hart in sy binneste gesterwe en was hy soos 'n
klip.

1Sa 25:38 En nd omtrent tien dae het JaHWeH Nabal
getref, sodat hy gesterf het.

1Sa 25:39 ... En Dawid het by Abigail aansoek laat
doen om haar vir hom as vrou te neem.

1Sa 25:42 ...... En sy het sy vrou geword.




